
Ugonjwa wa TB Inayosababisha Madhara 
Kama vipimo vyako vinaonyesha una ugonjwa wa 
kifua kikuu unaosababisha madhara, au “TB”, haya 
hapa ni mambo muhimu unapaswa kujua: 
 TB ni ugonjwa hatari ambao unaweza kutibika

kwa matibabu na dawa zinazostahili.
 Baadhi ya watu wenye TB wanaweza kueneza

ugonjwa huo kwa watu wengine.

Nilipata vipi TB? 
Mtu yeyote anaweza kupata TB. Wakati mtu 
mwenye TB katika mapafu anakohoa, anapiga 
chafya, au anaongea, viini vya TB vinaweza 
kusambaa katika hewa. Mtu yeyote aliye karibu 
anaweza kuvuta mbegu hizo katika mapafu yake. 
Hauwezi kupata TB kwa kusaliamiana kwa mkono 
au kupitia chakula, vyombo, shuka za kitanda au 
vitu vyengine. 

Viini vya TB vilipoingia mwili mwako, vili“lala.”  
Viini vya TB ambavyo vime“lala” havidhuru mwili 
wako na havikutii ugonjwa. Hali hii inaitwa 
“maambukizo ya TB iliyolala” au “LTBI.” TB 
Iliyolala inaweza kudumu mda mfupi au miaka 
mingi. Ulikuwa mgonjwa wakati viini vya TB 
“viliamka” na vikaanza kukuwa na kudhuru mwili 
wako. Hii inaitwa “ugonjwa wa TB 
inayosababisha madhara.”  

TB inaathiri vipi mwili wangu? 
Kwa kawaida ugonjwa wa TB huathiri mapafu yako 
(TB ya mapafu). TB inaweza kudhuru pia sehemu 
nyengine za mwili wako. 

Watu wanaougua ugonjwa wa TB huenda wakawa na 
moja au zaidi ya matatizo haya: 
 Kukohoa kwa wiki 3 au zaidi
 Kukonda
 Kutosa hamu ya chakula
 Kutoka jasho wanapolala usiku
 Homa
 Kusikia baridi
 Kusikia kuchoka au hauna nguvu
 Maumivu kifuani
 Kukohoa damu au mate ya rangi ya kahawa kutokea

mapafu yako

Madaktari wanapima vipi TB? 
Huenda utahitaji zaidi ya kipimo 1 cha ugonjwa wa 
TB: 
 Na Kipimo cha Mantoux kwenye ngozi kinaweza

kuonyesha kama una viini vya TB mwilini mwako,
hata kama vimelala.”

 Na x-rey ya kifua inaweza kuonyesha kam viini
vya TB vimedhuru mapafu yako.

 Kipimo cha Kohozi kinaweza kuonyesha kama
viini vya TB vinakuwa katika mapafu yako.

Nitapona vipi? 
 Unapaswa kumuona daktari na utumie Dawa za

TB zinazouwa viini,
 Viini vya TB vina nguvu na vinaishi kwa miaka

mingi. Utasikia nafuu wiki chache baada ya
kuanza kutumia dawa za TB. Ili uhakikishe kuwa
viini vyote vya TB vimeuliwa, lazima uendelee
kutumia dawa za TB kwa angalau miezi 6-9.

 Ni muhimu umone daktari wako kila mwezi hadi
matibabu yako ya TB yakamilike. Daktari atafanya
vipimo ili ahakikishe unapata nafuu, atauliza kama
madawa yanakuletea matatizo yoyote, na atajibu
maswali yako.

Itakuwaje nisipotumia dawa? 
Viini vya TB vina nguvu sana. Usipotumia dawa zako 
zote inavyostahili, unaweza kuwa mgonjwa tena na 
kueneza TB kwa watu wengine.  

Lazima utumie dawa zako zote kwa namna kabisa 
anavyokueleza daktari wako ili uweze kupona. 
Usipotumia dawa zako sawasawa, TB yako yaweza 
kuwa ya nguvu zaidi. Itakubidi utumie dawa za nguvu 
zaidi tena kwa mda mrefu zaidi. 

Naweza kuambukiza watu wengine TB? 
Kama TB iko kwenye mapafu yako, lazima ufanye 
makini sana uwakinge watu wengine kutokana na 
viini vya TB yako. Kama TB iko sehemu nyengine 
za mwili wako, kwa kawaida viini vya TB haviwezi 
kuenea kwa watu wengine. 

Muulize daktari wako au muuguzi kama TB yako 
inaweza kuenea kwa wengine (kama 
unaambukizika). Watakwambia unalofaa kufanya ili 
uwakinge watu wa karibu yako. 

Baada ya kuwa umekuwa ukitumia dawa kwa wiki 
kadhaa na unahisi nafuu, hauwezi kueneza viini vya 
TB. Daktari wako atakwambia ni lini unaweza 
kurudi kazini, shule, au kwa shughuli nyengine. 

Lipi jengine nafaa kujua kuhusu TB? 
 Mueleze daktari au muuguzi wako ikiwa una nia

ya kuhamia mji au jimbo jengine. Wanaweza
kuhakikisha unapata dawa za TB ukishahama.

 Kama una TB, muombe daktari wako akupime
HIV. Watu wenye HIV wanaweza kuugua sana
kutona na TB. Huenda utahitaji dawa tofauti za
TB ikwia una HIV.

PUBLIC HEALTH DIVISION 
HIV, STD and TB Section 

Kliniki yako/daktari/muuguzi wako: 

____________________________________ 

____________________________________ 

Simu #: (_____)______________________ 

Dawa zako za TB ni: 
___ Isoniazid (“INH”) 
___ Rifampin 
___ Pyrazinamide (“PZA”) 
___ Ethambutol 
___ Vitamini B6 
___ _______________ 
___ _______________ 

Nafaa kujua nini kuhusu   
Dawa ya TB?  

 Kwa kwaida dawa za TB ni salama, lakin
baadhi ya watu hupata matatizo. Kama una
yoyote kati ya matatizo haya, mpigie
simu au kamuone daktari wako upesi
kabisa:

Kutapika, maumivu ya tumbo  
Kutosa hamu ya chakula 
Kuchafuka roho 
Macho au ngozi ya njano 
Kuhusi kudungwa vidole au miguu 
Mdomo kuwasha au kufaganzi  
Kutoweza kuona vizuri au mabadiliko 

   katika kuona kwako  
Kelele kwenye masikio yako 
Matatizo ya kusikia   
Kizunguzungu 
Maumivu ya viungo 
Homa ya zaidi ya siku 3 
Upele wa ngozi 
Kutoka damu au kupata majeraha  

  kirashisi 
 Tumia dawa zako zote za TB wakati ule

ule kila siku.
 Endelea kutumia dawa zako za TB hadi

daktari wako akuambie uwache.
 Usinywe tembo, mvinyo au kilewesho

wakati unatumia dawa za TB.

Kumbuka…TB inaweza kutibiwa! 

DOT ni nini? 
“DOT” inamanisha Directly Observed 
Therapy, yaani Mauguzi Yaliyokaguliwa 
Moja kwa Moja. DOT hurahisisha 
unavyotumia dawa zako za vidonge. DOT 
ni pale muuguzi au mpeana huduma ya 
afya anakuona kila siku ili akupatie dawa 
ya TB. Hii ndio namna nzuri zaidi ya 
kuhakikisha unapata dawa zote unazohitaji 
na kuwa matibabu yako yanafaulu. Ikiwa 
kuna matatizo na dawa zako yanaweza 
kutatuliwa upesi.  

DOT inatibu TB! 


